
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৫৬ )



ব্যতীত তাহাদের জীবন ধারণোপযোগী প্রয়োজনীয় দ্রব্য কিছুমাত্র ছিল না। সকলেই ভূতলে শয়ন, পীড়াদায়ক দ্রব্য ভক্ষণ, শতগ্রন্থি মলিন বাস পরিধান করিয়া নিরন্তর রুগ্ন ও কৃষ কলেবর হইয়া ক্রমশঃ কালগ্রাসে পতিত হইতেছিল। তাহারা কোন উপযুক্ত কার্য্যে নিযুক্ত না থাকাতে আলস্যের বশীভূত হইয়া নিরন্তর দ্যুতক্রিয়া, মদ্যপান এবং বিবাদ বিসম্বাদ ও শপথ প্রভৃতি অসৎঅনুষ্ঠানে সময়াতিপাত করিত। এই হতভাগিনী স্ত্রীদিগের স্বভাব এরূপ ভয়ঙ্কর হইয়া উঠিয়াছিল, যে কারাগারের তত্ত্বাবধায়ক তথায় প্রবেশ করিতেও শঙ্কিত হইতেন। আমাদের দয়াশীলা ফ্রাই, ইতিপূর্ব্বে একদিবস এই সকল ব্যাপার পরিদর্শন করিয়াছিলেন।

 ১৮১৬ খৃষ্টাব্দে, ফ্রাই সেই কারাগৃহস্থিত ব্যক্তিদি গের দুঃখ দূরকরণার্থ কৃতসংকল্প হইয়া কতিপয় সঙ্গিনী সহিত পুনর্ব্বার সেই স্থানে উপস্থিত হইলেন। তথায় প্রবেশ করিবামাত্র অর্দ্ধনগ্ন, লজ্জাহীন, অবরুদ্ধ বনিতারা, এরূপ বেগে আসিয়া বিকটস্বরে তাঁহাদিগের সন্নিপানে অর্থ প্রার্থনা করিতে লাগিল, যে তাহাদিগকে দেখিলে সকলেরই হৃদয়ে বিস্ময় ও করুণার উদ্রেক হয়। তাহাদের উপদ্রবে তথায় ক্ষণকাল দণ্ডায়মান হওয়াও তাঁহাদিগের পক্ষে সুকঠিন হইয়া উঠিল; পাছে কোন অনিষ্ট ঘটে, এই আশঙ্কায় কারাধ্যক্ষ তাঁহাদিগকে সত্বরে অপসৃত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৩৪টার সময়, ২৩ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

